
თქვენი 2017 წლის 7 აგვისტოს № 01/28974 წერილის პასუხად, რომელიც ეხება მ.წ. 14 სექტემბერს დაგეგმილ საქართველოს პრემიერ-მინისტრის გიორგი კვირიკაშვილის ვიზიტს საფრანგეთის რესპუბლიკაში. გაცნობებთ, რომ 2014 წლის შემოდგომაზე გაფორმდა „საქართველოსა და საფრანგეთის მთავრობებს შორის კვალიფიციური სპეციალისტების ბინადრობისა და ცირკულარული მიგრაციის შესახებ“ ორმხრივი ხელშეკრულება, ამჟამად იგი რატიფიცირებულია საქართველოს პარლამენტის მიერ. რაც შეეხება საფრანგეთის მხარეს, მათ მიერ ხელშეკრულების რატიფიცირება დღემდე არ მომხდარა. თუმცა უნდა აღინიშნოს, რომ საქართველოსა და საფრანგეთის რესპუბლიკას შორის ცირკულარული მიგრაციის სფეროში ორმხრივი თანამშრომლობის შესახებ გაფორმებული ხელშეკრულება საჭიროებს გადახედვას და მასში ძირეული შესწორებების შეტანას, რათა მისი ამოქმედების შემდგომ მოხდეს ხელშეკრულებით გათვალისწინებული ღონისძიებების წარმატებული განხორციელება.
ყოველივე ზემოაღნიშნულიდან გამომდინარე, წარმოგიდგენთ საქართველოს შრომის, ჯანმრთელობისა და სოციალური დაცვის სამინისტროს კომპეტენციის ფარგლებში საქართველოს პრემიერ-მინისტრის გიორგი კვირიკაშვილის საფრანგეთის რესპუბლიკაში ვიზიტის დროს განსახილველ საკითხთა ჩამონათვალს:
1. განახლებული ფორმატით დაისვას საქართველოსა და საფრანგეთს შორის დროებითი შრომითი (ცირკულარული) მიგრაციის სფეროში თანამშრომლობის საკითხი;
2. მოხდეს 2014 წელს გაფორმებული „საქართველოსა და საფრანგეთის მთავრობებს შორის კვალიფიციური სპეციალისტების ბინადრობისა და ცირკულარული მიგრაციის შესახებ“ ხელშეკრულების ორივე მხარის მიერ გადახედვა და მასში გარკვეული მნიშვნელოვანი ცვლილებების განხორციელება (გადაიხედოს ხელშეკრულების სამიზნე ჯგუფები, სქემაში მონაწილეების საკვალიფიკაციო მოთხოვნები და ასევე ის მოთხოვნილი პროფესიები, რომელი პროფესიებიც დადგენილია აღნიშნულ ხელშეკრულებაში).

